
Annotatsiya: Mazkur magolada insonning individual xusiyatlaridan biri
bo‘lgan temperament va u haqidagi tushuncha, ma’lumot, nazariyalar keltirib o‘tilgan.

Kalit so‘zlar: Temperament, individuallik, xolerik, sangvinik, melanxolik,
flegmatik.

Abstract: In this article, temperament, which is one of the individual
characteristics of a person, and the concept, information, and theories about it are
presented.

Har bir inson o‘ziga xos takrorlanmasdir, shu sababli har bir shaxs o‘z
xususiyatlari, qobiliyatlari bilan bir-biridan ajralib turadi. Misol uchun, bir xil
temperamentli insonlarda qobiliyatlari turlicha va xarakterlari ham har xil bo‘lishi
mumkin. Shu o‘rinda savol tug‘iladi, “Temperament nima?”.

Temperament — shaxs faoliyatining individual xususiyatlari, ya’ni alohida
psixik jarayon va holatidagi tempi, ritmi, intensivligi tavsifi, fiziologik jihatdan nerv
sistemasi faoliyatining tiplariga bog‘ligq. Bu kishidagi hissiyotning qo‘zg‘alishi va
uning umumiy harakatchanligida namoyon bo‘ladi. Har qaysi Kishidagi hissiyotning
qo‘zg‘alish tezligi, kuchi va barqarorligi har xil. Bu organizmning atrof muhit ta’siriga
javoban ko‘rsatadigan ixtiyorsiz reaksiyalarida aynigsa yaqqol ko‘rinadi. Bu
xususiyatlar tashgi tomondan kishining imo-ishoralari (mimikasi)da ifodalanadi. Kishi
hissiyotining bunday qo‘zg‘aluvchanlik xususiyatlari digqatyaing kuchi va
barqgarorligida, iroda sifatlarida, agliy jarayonlar, jumladan, nutq tezligida aks etadi.
Ixtiyorsiz faollikning ganday yuz berishiga garab kishilar sustkash, lapashang yoki

tezkor, betoqat, serg‘ayrat kabi sifatlarga ajratiladi. Shu xildagi individual
xususiyatlardan kishining mizoji tarkib topadi.t

Tarixga nazar tashlaydigan bo‘lsak, temperament haqidagi ta’limotni birinchi
bo‘lib yunon olimi Gippokrat yaratgan. U temperamentning mohiyati va temperament
tiplarining nomlarini asoslashga harakat qilib, o‘tkazgan tadqiqotlari asosida
temperamentga xos xususiyatlarni tizimga solib, quyidagicha turlarga ajratgan:
sangvinik, xolerik, melanxolik, flegmatik. Ularning har birini alohida-alohida tavsiflab
bergan.

Ammo hamma odamlarni shu to‘rt xil asosiy temperamentlarga ko‘ra ajratish
mumkin deb o‘ylash xato fikrdir. Faqat ba’zilargina bu tiplarning sof vakillari bo‘lib
hisoblanadi; ko‘pchilik odamlarda esa temperamentlarning aralash tiplarini kuzatamiz.

SHuni ta’kidlash lozimki, temperament insonning  qobiliyatliligini  va
iste’dodini belgilamaydi. Ko‘zga ko‘ringan iste’dod egalaridan faoliyatning turli
sohalarida turlicha temperament sohiblarini topish mumkin. Masalan, A.S. Pushkin —
xolerik, A.l. Gersen — sangvinik, N.V. Gogol va V.A. Jukovskiy — melanxoliklar, I.A.
Krilov va I.A. Goncharov — flegmatiklar.

Lhttps://uz.wikipedia.org/wiki/Mizoj

Temperamentga xos bo'lgan xususiyatlarni kishi o‘z irodasi, istagi bilan o'zl
o'stira oladi, birmuncha yo'qota yoki o'zgartira oladi. Kishi temperamenti
xususiyatlaridagi bunday o'zgarishlar kishining shaxsiy istagi bilangina vujudga kelib
golmay, balki, kishining hayot tajribasi jarayonida, tevarak-atrofdagi muhit ta’siri,
asosan tarbiya ta’siri ostida ham vujudga keladi. Nerv faoliyatining o'zi qandaydir
o'zgarmaydigan bir narsa emasligini 1.P. Pavlov takror-takror ugtirib o'tgan. U nerv
sistemasining faoliyati «turmush beradigan tarbiya ta’siri bilan» o'zgarishi mumkin va

bir shaklga kirgan nerv faoliyati fagat tug'ma nerv sistema tipi bilangina

belgilanmasdan, balki organizm hayotining butun tarixi bilan ham belgilanadi, deb

hisobladi.?

Xulosa qilib aytadigan bo‘lsak, temperament, psixologik jihatdan olganda,
kishidagi hissiyotning qo'zg'alishlarida va kishidagi umumiy harakatchanlikda
ko'rinadigan individual xususiyatdir.Psixologik tadigotlar va pedagogik amaliyotlar
shuni ko‘rsatib beradiki, temperament tiplari turmush sharoiti, ijtimoiy mubhit, tabiat
ta’siri natijasida o‘zgarishi mumkin. Inson o0‘z-o0‘zini tarbiyalash natijasida
temperament xususiyatlarini o‘zgartirish qobiliyatiga ega.

